
Жоғарғы оқу орындарында инновациялық педагогикалық 

технологияларын қолдану арқылы білім беру деңгейін арттыру  жолдары 
 
 

Білім беру саласындағы Қазақстан Республикасының мемлекеттік 
саясатын іске асырудың ұйымдастырушылық негізі – қазақстандық білімді 
жаңғыртудың жалғастырылуын қамтамасыз ететін Қазақстан 
Республикасында білім беруді дамытудың 2011 – 2020 жылдарға арналған 
мемлекеттік бағдарламасы негізгі құжаттардың бірі болып танылады[1]. 

Қазіргі білім беру саласындағы оқытудың озық технологияларын 
меңгермейінше сауатты, жан-жақты маман болу мүмкін емес. Инновациялық 
технологияны меңгеру мұғалімнің интеллектуалдық, кəсіптік, адамгершілік, 
рухани, азаматтық жəне басқа да көптеген адами келбетінің қалыптасуына игі 
əсерін тигізеді, өзін-өзі дамытып, оқу-тəрбие үрдісін тиімді ұйымдастыруына 
көмектеседі.  

Инновациялық педагогикалық технологияларын шығармашылық 
қабілеттерін арттыруға өз үлесін қосады. 

Инновациялық технологияларды қолдана отырып оқыту - таным əрекетін 
ұйымдастырудың ұтымды формасы. Мақсаты–оқу үрдісінің өнімділігін 
арттыру.  Инновациялық технологияны қолдану: оқып үйрену, меңгеру, өмірге 
ендіру, дамыту кезеңдері арқылы іске асады. Инновациялық оқыту білімді 
тереңдетумен қатар, оқушыны оқу əрекетіне жетелеп, олардың оқуға деген 
ынтасын оятады. Баяндамада оқушының ойлау қабілетін арттыру үшін 
қолайлы деп санайтын инновациялық технологияларды қолдану  əдістері 
туралы айтылады. 

Еліміздің барлық жоғарғы оқу орындарында білімнің жаңа жүйесі 
енгізіліп тиісті жұмыстар жүргізіліп жатыр. Мұндағы негізгі мақсат – 
жаһандану заманында білімнің бүкілəлемдік кеңістігіне ену. Осыған орай, 
білімнің мазмұны да, оған қойылатын талаптар да өзгереді. Сол себепті қазір 
жалпы барлық жоғарғы оқу орындарында оқытудың  инновациялық 
технологиялары  қолданыла бастады. Сондықтан жаңашылдық керек, яғни, 
инновациялық жүйе негізінде оқу орынның профессор-оқытушы 
құрамдарының белсенділігін арттыру, өзіне сенімділігін қалыптастыру, 
танымдық-шығармашылық қабілетін дамыту олардың белсенділік-сенімділік 
сапаларын диагностикалық əдіс-тəсілдермен анықтауға, сабақта, сабақтан тыс 



уақытта өз ойын еркін жеткізе білуге үйретуге, қоғамда болып жатқан 
оқиғаларға қатысты көзқарастарының болуына, инновациялық тəртіп 
нормаларын, белгілерін, көрсеткіштерін анықтауға көмегін тигізеді. 

Жалпы білім беруде енгізілген жаңалық тек педагогикалық қана емес, ол 
қоғамдық та мəселе болып табылады, білім беру қызметі қоғам үшін ерекше 
ықылас білдіріп, балалар үшін бұл саладағы жаңалыққа қоғамның мүдделі 
екенін де айтуымыз керек. 

Білім берудегі жаңалық пен қоғамдағы жаңалық бір ғана мақсатты 
көздейді, олар даму мен прогрестің қабілетін арттыруы қажет. 

Жоғарғы оқу орындарында жұмыс істеудің жаңа үлгілері мен тəсілдерін 
енгізу жəне қабылдау жоғарғы оқу орындарында үздіксіз мұқтаждықтарынан 
туындайды. Сондықтан біз білім беруді демократияландыру мен ізгілендіруді 
үздіксіз жүріп, дамып отыратын қоғамдық үрдіс ретінде түсінеміз.  

Білім беру жүйесінде инновацияны енгізу, қабылдау мен жетілдірудегі 
тоқтаусыз үрдіс ретінде, күнделікті білім беру қызметінің бөлігі ретінде 
қарауды талап етеді [2]. 

Білім беру жүйесі құрылымының өзі қоғам үшін, өмір сүріп отырған 
деңгейінде сақтап қалу үшін оның тамыры табиғатта, біздің қоғамның 
негізінде жатқанын түсіну керек. Дəл сол себептен қоғам құрылымындағы 
əрбір маңызды өзгеріс өзімен бірге білім беру жүйесін де жаңалыққа тартады. 

Осындай жағдайда білім беру жүйесі қоғамдық қызметтің басқа 
салаларымен бірлесе отырып қана аяғынан тұрып кетеді. Бұл жерде жоспарлы 
жəне сыртқы əсермен емес, ішкі себептермен болған жаңалықтар арасындағы 
сырттан жəне білім берудің өзінің ішінен болған өзгерістердің нақты 
шекараларын анықтау өте қиын екенін атап өткен жөн. Өйткені, инновациялар 
бір мезгілде қайта құрудың əрі негізгі нəтижесі, əрі ең тиімді тəсілі болып 
табылады. Мұндай жағдай білім беру мен тəрбие жұмысын ұйымдастырудың 
əдістеме мен үлгісін жəне мазмұнын да жаңалыққа жетелейді. 
        Еліміз егемендік алған алғашқы жылдарынан бастап білім беру ісіне аса 
мəн берілуде. Бүгінгі ғаламдастыру дəуірінің талабына сай білім беру 
барысында оқушының жеке тұлғасын жан-жақты жетілдіруге, олардың 
танымдық əрекетін дамытумен қатар ғаламдық ой-санасын қалыптастыруға 
ерекше назар аударылуда. 

Ғылым мен техниканың дамуымен əлеуметтік өмір деңгейі де өзгеріп 
отырады. Осының бəрі табиғат байлығына адам миы мен күшінің жұмысынан 
туады. Əр адамның ойы мен білімі əр қоғамға қандай керек болса, табиғат пен 
оның байлығы да сондайлық керек. Мұның өзі дүние бір бірімен байланыста 
дамитынын ондағы адам мен қоғамаралық қатынасты да қадағалай білген жөн. 

"Қазақстан Республикасының білім беру дамыту туралы 
тұжырымдамасының" басты мəнділігі - ол үздіксіз білім жүйесінің негізгі 
иедеялары мен қағидаларын XXI ғасыр талаптарына сəйкестендірудің жəне 
оны əлемдік білім кеңістігінің даму заңдылықтарына ұштастырудың 
жолдарын көрсетуге арналып отыр[3]. 



Тұжырымдаманың басты ерекшелігі мен артықшылығы білім берудің 
ұлттық жүйесін қайта құрудың принципті жаңа идеяларын ұсынуында болып 
отыр. 

Бүгінгі қоғамда мектеп қабырғасында жəне жоғары оқу орнында оқып 
білім алып жатқан жас ұрпақ алдында "Қазақстан - 2030" бағдарламасында 
көрсетілген "Барлық қазақстандықтардың өсіп-өркендеуі, қауіпсіздігі мен əл-
ауқатының артуы" сияқты ұзақ мерзімдік асыру стратегиясын үшінші 
мыңжылдықта жүзеге асыру міндеті тұр. Демек, бұл қоғамдық саладағы 
өзгерістерді сай жоғары талаптар қоя отырып, экономикалық бəсекелестік 
жағдайында сапалы мамандар даярлау қажеттігін алға тартады. 

Жоғарғы оқу орындарында білім деңгейін көтеру үшін оқу үрдісіне 
инновациялық педагогикалық технологияны  кеңінен енгізіп, барлық 
ұйымдастырушылық, білімділік, дамытушылық сапасын көтерудің тең 
жолдарын, əдіс-тəсілдерін қалыптасыру қажет. Ол үшін білім беру жүйесінің 
мазмұны жаңа міндеттерімен толықтырылып, өмір талабына сай жаңа саналы 
тəрбие, сапалы білім берілуі керек. 
        Жоғарғы оқу орындарында оқу-тəрбие үрдісінде қолданып, айтарлықтай 
нəтиже беріп жүрген инновациялық педагогикалық технологиялар мыналар: 
дамыта отырып оқыту əдістемесі, оза отырып оқыту, тірек жəне тірек 
конспектілер арқылы оқыту, деңгейлеп оқыту технологиясы, тесттік жүйемен 
оқыту, иммитациялық əдіс, мультимедия мүмкіндіктерін қолданып оқыту, 
ойын технологияларын қолдану,  дискуссия сабақтары,  интеграциялық сабақ, 
топпен жұмыс,  панорама сабағы, проект əдісі (жоба), рольдік ойындар, 
критикалық ойлау технологиясы, Дəріс – семинар сабақтары,        
Проблемалық оқыту əдісі,   «Миға шабуыл» əдісі, Эвристикалық əңгіме əдісі,  
Бинарлы сабақ, Экскурсия сабағы, Қашықтықтан оқыту технологиясы,  
Ынтымақтастық технологиясы,   Жеке адамға бағдарлы (Личностно-
ориентированное обучение), Дөңгелек үстел, Дебат сабақтары, Саяхат 
сабақтары. Осы жоғарыда аталған немесе ұсынылған инновациялық 
технологияларды мүмкіндігімізше оқытылатын пəндерімізде кеңінен 
қолданылса  онда,  болашақ маман иесі тəжірибелі ұстаз болып білім жəне 
тəрбие алатынына сенімдіміз. 

